
GOUVÈNÈ CUOMO ANONSE OUVÈTI TÈS PONP AWO ENÈJI AK ETABLISMAN ANBALAJ 

 

Nouvo bilding la dedye pou pwodui wo- teknisite pou Mache Lwil Mondyal, Gas, ak Min 

 

 

Gouvènè Andrew M. Cuomo jodia te anonse devwalman dènye adisyon kanpis manifakti ITT Corporation 

nan Seneca Falls, yon tès avanse ak etablisman anbalaj konplèks, pou ponp wo teknoloji ki itilize 

prensipalman nan endistri mondyal lwil ak gaz, petro-chimik ak min. Ekspansyon an te alimante 

prensipalman nan kwasans ITT ak Ponp mak Goulds li yo nan endistri lwil ak gaz, sa ki egzije pwodui 

ponp wo teknoloji pou itilize nan rafinri, liy tiyo, pwodiksyon ak lòt anviwonman enpòtan yo. 

 

“Nouvo etablisman sa a se dènye egzanp nan fason konpayi manifakti wo teknoloji yo ap elaji ak 

pwospere nan rejyon nò a ,” Gouvènè Cuomo te deklare. “Nan sipòte pwojè sa a, nou anmezi pou jwe 

yon wòl non sèlman nan kreye travay ak atire nouvo envestisman nan rejyon an, men egalman nan 

kontinye istwa fyè ke Goulds Pumps genyen avèk Seneca Falls - yon eritaj ki remonte a plis pase 150 ane. 

Mwen fyè dèske eta te sipòte pwojè enteresan sa a pou kominote lokal la, e map rete tann pou m wè 

ITT Corporation kontinye envesti ak grandi nan nò New York.” 

 

Gouvènè Adjwen Robert J. Duffy te deklare, “Fonde nan menm ane a tankou premye konvansyon Dwa 

Imen, Goulds Pumps gen yon istwa long nan Seneca Falls e ITT Corporation te pote l nan pwochen nivo 

a, re-santre mache l ak dirije nouvo kwasans. Nouvo ekspansyon ITT Corporation asire yon angajman 

alontèm nan rejyon an e avèk plizyè santèn anplwaye nan kominote Finger Lakes ki travay nan 

etablisman an.” 

 

Nouvo etablisman mezire 89,000 pye kare, enkli espas biwo, avèk apeprè 79,000 pye kare ki dedye a 

operasyon pwodui yo. Pwojè $22 milyon dola te kreye 50 nouvo travay ki byen peye nan etablisman an, 

sa ki anplwaye plis pase 800. Byen bonè ane sa, konpayi an te egalman konplete yon ekspansyon nan 

Sant Teknik Norman G. Gould, nan kanpis Seneca Falls li, sa ki loje pwodui jeni ak rechèch ak pèsonèl 

devlopman.  

Denise Ramos, Ofisye Egzekitif Anchèf ITT ak Prezidan te deklare, “Jodia se yon jou enpòtan nan istwa 

rich ITT ak mak Goulds Pumps. Nan menm kominote a kote endistriyalis Seabury Gould te kreye premye 

ponp anfè nan 19yèm syèk la, kounye a nou gen yon lòt platfòm 21yèm syèk pou kwasans kontinyèl nan 

mache wo teknoloji nan mond lan.” 

 

Nouvo bilding lan konplete yon faktori ponp ITT avanse ki te ouvè nan mwa Oktòb 2013 nan Kore di Sid. 

Ansanm, de etablisman yo kowòdone avèk rezo fabrikasyon lòt ponp konpayi an ak sit anbalaj pou sèvi 

egzijans kliyan yo nan mond lan. Operasyon Seneca Falls te gen ekip ki te konsantre pou konfigire 

pwosesis pou kòmande ponp ak konplèks, sistèm ponp ki trè sofistike pou kenbe fleksibilite ak 

reyaksyon divès bezwen kliyan yo, sipòte pa yon fondri ki bay pyès moulen wo kalite ak sèvis metaliji 

pou game pwodui yo. 

 

Aris C. Chicles, Prezidan ITT’s Industrial Process business, te deklare, “Li enteresan pou wè envestisman 

enpòtan nap fè toupatou nan mond lan pote fwi. Nap kontinye epi akselere strateji nou pou nou ka 

konpayi pwosesis endistriyèl ki rezoud defi teknik ki pi konplike kliyan nou yo, e siyal ouvèti jodia se yon 

lòt avansman nan vwayaj sa.” 

 

Nouvo bilding pou gwo pake ponp, a wo enèji dipoze yon nouvo sant tès pèfòmans 8,000 pwisans, e li te 

konsevwa spesyalman pou tès ak konfigirasyon final pake ponp konplèks ki kapab jiska 30 pye long ak 

gwosè plis pase 25 tòn. Li prezante yon konsepsyon etaj modilè pou yon fleksibilite pwojè, e yo ka teste 

ekoulman ponp la jiska 150,000 galon pa minit. Etablisman an ekipe avèk yon kabin obsèvasyon kliyan 

avèk mezi tès a sòti, ekipman analiz òdinatè, ak videyo kapasite pou tès kliyan kap asiste tès la.  

 

United Steelworkers Local 3298 Prezidan Mison La-Seigna te deklare, “United Steelworkers Local 3298 

akeyi achèvman nouvo etablisman tès modèn ak asanblaj nou an. Antrepriz sa a pral demontre plis 

angajman pataje ITT Goulds Pumps ak mendèv sendika pou bay bon jan kalite pwodui a kliyan nou yo 

epi pou kenbe ak pwomote travay nan kominote Seneca Falls.” 

 

New York State Homes and Community Renewal (HCR) Komisyonè ak PDG Darryl C. Towns te deklare, 

“Gouvènè Cuomo te mande ajans yo nan eta pou dirije resous nou yo kote yo kapab itilize efikasman, e 

pwojè Goulds Pump lan pral klèman pote kalite relans ekonomik ki pral ede nan revitalize ak renouvle 

kominote nou yo nan nò peyi a. Nou remèsye ITT pou konfyans li te montre nan eta nou an nan agrandi 

operasyon li yo nan rejyon Finger Lakes.” 

 

Prezidan Devlopman Empire State, PDG & Komisyonè Kenneth Adams te deklare, “Mak Goulds Pumps se 

yon pyès santral nan kominote Seneca Falls remonte nan ane 1848. Avèk sipò Eta New York, ITT 

Corporation te kontinye grandi ak envesti nan rejyon Finger Lakes e li te toujou rekonèt ke rejyon nò 

New York se yon zòn ideyal pou fabrikasyon mondyal.” 

 

NYSERDA Prezidan ak PDG John B. Rhodes te deklare, “Etablisman sa a enkòpore enèji avanse ak 

teknoloji tès pou ogmante pwodiktivite ak efikasite nan pwosesis manifakti ponp, e li se yon nouvo 

modèl endistri modèn nan Eta New York. Etablisman sa ranfòse lidèchip mondyal Goulds nan devlope 

teknoloji ponp ak fabrike nan Seneca Falls. Goulds products redwi itilizasyon enèji nan anpil endistri, 

aliyen avèk objektif Gouvènè Cuomo pou elaji manifakti teknoloji pwòp nan Eta.” 

 

Senatè Mike Nozzolio te deklare, “ITT Goulds Pumps se yon pati enpòtan nan rejyon nou an ansanm 

avèk ekonomi Eta, e li te yon kreyatè djòb nan Seneca Falls ak nan Santral Finger Lakes pandan yon syèk. 

Ouvèti nouvo etablisman sa a pral asire ke ITT Goulds Pumps kapab kontinye pou l yon lidè nan endistri 

a, e li bati sou sa ki te deja yon eritaj pataje fòmidab pou konpayi sa a ak kominote nou an.” 

 

Manm Asanble Brian Kolb te deklare, “Anons sa se yon nouvèl fòmidab pou ITT, pou Seneca Falls ak pou 

tout rejyon Finger Lakes la. Elajisman enpòtan an ranfòse angajman ITT nan ekonomi lokal nou an ak 

ranfòse pozisyon rejyon an tankou yon lidè nan sektè manifakti New York. Envestisman ki pwodui bon 

jan kalite travay manifakti dirab bay benefis kap dire pou anpil jenerasyon.” 

 

New York State Electric & Gas ak Rochester Gas & Electric Prezidan ak Ofisye Egzekitif an Chèf Mark S. 

Lynch te deklare, “ITT Goulds Pumps se yon istwa siksè New York ak yon fòs ki kondwi nan ekonomi 

rejyonal la. Nou kontan pou n wè konpayi an kontinye elaji prezans li nan Seneca Falls, e nou egalman 

kontan akoz de sipò nou te jwenn nan dènye elajisman sa avèk yon sibvansyon devlopman ekonomik 

$400,000. Pwojè sa a se yon ekselan egzanp difè ke nou gen yon pwogram sibvansyon devlopman 

ekonomik ki dire lontan e ki gen siksè – pou ede bay yon katalis pou envestisman kapital ki pwoteje ak 

kreye travay nan nò New York.”  

 

Konsèy Sipèvizè Konte Seneca Prezidan Robert Hayssen te deklare, “Avèk dènye ekspansyon ITT Goulds 

Pumps ki fèt jodia, sa vini yon gwo viktwa pou Seneca Falls ak Konte Seneca. Li pwouve ke Konte Seneca 

se yon gwo plas pou fè biznis e li gen yon gwo mendèv, fè sa vini yon patenarya ki gen siksè ant 

anplwaye yo ak ITT Goulds Pumps. Se sèlman kòmansman an e mwen gen konfyans sa pral kondwi a 

pwochen kwasans ak Konte Seneca pral la pou ede fè li vini yon reyalite. Mwen vle remèsye tout moun 

yo ki te pran desizyon ki te rann sa posib nan kwè nan Konte Seneca ak envesti nan avni nou. Nou 

bezwen ou la e nou vle pou la pou toutan.” 

 

Prezidan Ajans Devlopman Endistriyèl Konte Seneca Prezidan Tom Macinski te deklare, “Ajans 

Devlopman Endistriyèl Konte Seneca kontan paske ITT Goulds Pumps chwazi pou elaji la, e mwen fyè 

pou nou fè pati nan patenarya a ki te ede rann sa posib.”  

 

Devlopman Empire State (ESD) Ajans devlopman ekonomik eta, ansanm avèk patnè lokal ak eta te 

prepare yon pake rekonpans ak benefis ki enkli fon pwogram konstriksyon, soulajman taks sou 

pwopriyete ak lavant, rediksyon nan depans enèji, envestisman wout ak enfrastrikti sèvis piblik, 

ankourajman travay, ak sibvansyon fòmasyon pou pèmèt ekspansyon lokal.  

 

ESD te atribye ITT Corporation jiska $1.5 milyon dola nan Pwogram kredi taks Djòb Eksèlsyò ki baze sou 

pèfòmans nan eta anretou pou angajman envestisman ak kreyasyon travay li pwopoze, ansanm avèk 

yon sibvansyon fòmasyon $100,000 pou pwojè sa. Egalman enkli nan pake rekonpans eta se $750,000 

nan Blòk Sibvansyon Devlopman Kominotè (CDBG) fon atravè Konte Seneca, sa ki te atribye pa New York 

State Homes and Community Renewal (HCR)’s Office of Community Renewal; ak sipò ki soti nan New 

York State Energy Research ak Development Authority (NYSERDA) pou efikasite ak amelyorasyon 

pwodiktivite nan nouvo etablisman anbalaj ak tès li nan  Seneca Falls. Konte Seneca IDA egalman ofri 

konpayi an apeprè $200,000 nan egzansyon taks sou lavant, ansanm avèk kontra peman-in-Lieu-of-

Taxes imobilye (PILOT). Anfin, NYSEG te ofri jiska $470,000 nan asistans pou nouvo konstriksyon ak 

amelyorasyon enfrastrikti elektrik. 

 

Enfòmasyon sou ITT 

 

ITT se yon konpayi ki santre sou milti-endistriyèl ki konsevwa ak fabrike konpozan esansyèl wo teknoloji 

ak solisyon teknoloji pèsonalize. Kliyan li yo nan mache enèji, transpòtasyon ak endistriyèl depannde sou 

li pou rezoud pwoblèm ki pi enpòtan yo, e li santre sou patenarya avèk yo pou jwenn solisyon a defi inik 

yo. Fonde nan ane 1920, katye jeneral ITT nan White Plains, N.Y., e li gen anplwaye nan plis pase 35 peyi. 

Konpayi an gen lavant nan apeprè 125 peyi e li jenere $2.5 bilyon revni nan ane 2013. Pou jwenn plis 

enfòmasyon, ale sou www.itt.com. 

 

Enfòmasyon sou ITT Goulds Pumps 

 

ITT Goulds Pumps se yon lidè fabrikan ponp pou yon laj varyete mache endistriyèl - enkli endistri jeneral 

chimik, Min, lwil ak gaz, pwodiksyon enèji, pat ak papye, ak endistri jeneral. Antanke premye manifakti 

pou fè siveyans estanda dijital nan chak pwosesis ponp, mak ponp ITT’s Goulds kontinye pou dirije 

endistri a nan alafwa konsepsyon mekanik ponp ak adopsyon teknoloji entelijan. 

